III. [bookmark: _Toc484733576][bookmark: _Toc484733689]კომიტეტის შემაჯამებელი ანგარიშის (E/C.12/1/Add.83) შესრულება
A. [bookmark: _Toc484733577][bookmark: _Toc484733690]ძირითადი საკითხები
სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი (შემდგომში – ფონდი) შეიქმნა 2006 წელს, "ადამიანით ვაჭრობის (ტრეფიკინგის) წინააღმდეგ ბრძოლის შესახებ" საქართველოს კანონის საფუძველზე, ტრეფიკინგის მსხვერპლთა დაცვის, დახმარების და რეაბილიტაციის მიზნით, რომლის სახელმწიფო კონტროლს ახორციელებს საქართველოს შრომის, ჯანმრთელობისა და სოციალური დაცვის სამინისტრო.
2009 წლიდან ფონდის საქმიანობას დაემატება ოჯახში ძალადობის მსხვერპლთა დახმარება და  ინტერესების დაცვა. 
2013 წლის 1 იანვრიდან, სახელმწიფო ზრუნვის სააგენტოს რეორგანიზაციის (ფონდთან მიერთება) შემდეგ, ფონდის ფუნქციები და უფლებამოსილებები კიდევ უფრო გამრვალფეროვნდა. კერძოდ, დაემატა:

· ხანდაზმულთა, შეზღუდული შესაძლებლობის მქონე პირთა და მზრუნველობამოკლებულ ბავშვთა ოჯახურ გარემოსთან მიახლოებული პირობების შექმნა, სადღეღამისო მომსახურების ფარგლებში მოვლა-პატრონობა, კვება, პირველადი სამედიცინო მომსახურება, სამკურნალო-სარეაბილიტაციო ღონისძიებების გატარება/ორგანიზება;
· სექსუალური ხასიათის ძალადობის მსხვერპლთა/დაზარალებულთა რეაბილიტაცია და დახმარება.

„ქალთა მიმართ ძალადობისა და ოჯახში ძალადობის პრევენციისა და აღკვეთის შესახებ“ ევროპის საბჭოს 2011 წლის 11 მაისის კონვენციის რატიფიკაციასთან დაკავშირებით, რაც ითვალისწინებდა კონვენციის დებულებებთან ეროვნული კანონმდებლობის ჰარმონიზაციას, 2017 წლის გაზაფხულზე მთელ რიგ საკანონმდებლო აქტებში განხორციელდა შესაბამისი ცვლილებები, მათ შორის ცვლილებები შევიდა „ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ“ საქართველოს კანონშიც. კერძოდ: გაფართოვდა კანონის მოქმედების სფერო და დღეის მდგომარეობით იგი მოიცავს არამარტო ოჯახის ფარგლებს, არამედ, ზოგადად, ქალის მიმართ გამოვლენილ ძალადობასაც.  

B. [bookmark: _Toc484733578][bookmark: _Toc484733691]შემოთავაზებები და რეკომენდაციები
2017 წლის ივლისიდან ფონდი მომსახურებას უწევს: ადამიანით ვაჭრობის (ტრეფიკინგის) მსხვერპლებს/დაზარალებულებს, ქალთა მიმართ ძალადობის ან/და ოჯახში ძალადობის მსხვერპლებს/დაზარალებულებს, სექსუალური ხასიათის ძალადობის მსხვერპლებს/დაზარალებულებს და მსხვერპლზე/დაზარალებულზე დამოკიდებულ პირებს.
ფონდი მსხვერპლებს/დაზარალებულებს (მასზე დამოკიდებული პირებთან ერთად) უზრუნველყოფს შემდეგი მომსახურებებით:
· ფსიქოლოგიურ–სოციალური რეაბილიტაციით/დახმარებით;
· სამედიცინო მომსახურების ორგანიზებით/მიღებით;
· სამართლებრივი მომსახურებით (მათ შორის სასამართლო და სამართალდამცავ ორგანოებში წარმომდაგენლობით);
· თავშესაფრის ან კრიზისული ცენტრის მომსახურებით;
· საჭიროების შემთხვევაში, თარჯიმნის მომსახურებით;
· საჭიროების შემთხვევაში, სხვა მომსახურებით.

ფონდის ფარგლებში ფუნქციონირებს 5 თავშესაფარი ოჯახში ძალადობის მსხვერპლთათვის (თბილისი, გორი, ქუთაისი, სიღნაღი, ბათუმი) და ერთი კრიზისული ცენტრი (გაიხსნა 2016 წლის სექტემბერში) თბილისში. ფონდის თავშესაფრებითა და მის ბაზაზე არსებული მომსახურებებით მოსარგებლე ბენეფიციართა 2010-2012, 2013-2017 წლების სტატისტიკური მონაცემები, ასევე ფონდის მომსახურებებით მოსარგებლე ადამიანით ვაჭრობის (ტრეფიკინგის) მსხვერპლთა/დაზარალებულთა 2006-2017 წწ. სტატისტიკური მონაცემები მოცემულია დანართში N 1. 

2017 წლის თებერვლიდან ფონდის ფარგლებში მოქმედ ცხელ ხაზზე - 116006 -  კონსულტაციის მიღება შესაძლებელია ქალთა მიმართ ძალადობის,  ოჯახში ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზე. ხოლო პირველი მარტიდან ცხელი ხაზის ხელმისაწვდომობა, ქართული ენის გარდა, უზრუნველყოფილია დამატებით 7 უცხოურ ენაზე (ინგლისურ, რუსულ, თურქულ, აზერბაიჯანულ, სომხურ, არაბულ და სპარსულ ენებზე).
ფონდი ყოველწლიურად (წელიწადში მინიმუმ 2-ჯერ) ახორციელებს თავშესაფრებისა და კრიზისული ცენტრის თანამშრომლების გადამზადებას. 2017 წელს თანამშრომლების ჩაუტარდათ ტრენინგები ქალთა მიმართ ძალადობის, ოჯახში ძალადობის, ადამიანით ვაჭრობის (ტრეფიკინგის) და სექსუალური ძალადობის საკითხებზე (მათ შორის გაეცნენ ახალ საკანონმდებლო ცვლილებებს).

· ქუჩაში მცხოვრები და მომუშავე ბავშვების პრობლემა, რაც იწვევს ბავშვების სხვადასხვა ფორმით ექსპლუატაციას, მათ შორის პროსტიტუციისა და პორნოგრაფიის სფეროებში. ქუჩაში მცხოვრებ და მომუშავე ბავშვთა დაცვის მიზნით საგანგებო და ეფექტიანი ღონისძიებების გატარება, რაც დაიცავს მათ ექსპლუატაციის ყველა ფორმისგან.

2014 წლის 14 აპრილს, საქართველოს მთავრობის N 291 დადგენილების ფარგლებში, ამოქმედდა “მიუსაფარ ბავშვთა თავშესაფრით უზრუნველყოფის ქვეპროგრამა”, რომელიც სრულად მოიცავს ქუჩაში მცხოვრები და მომუშავე ბავშვების მომსახურებას. ქვეპროგრამის ამოცანაა მიუსაფარ ბავშვთა ფსიქოსოციალური რეაბილიტაცია და ინტეგრაცია. აღნიშნული ქვეპროგრამის ფარგლებში გაწეული მომსახურებები და შესაბამისად მოსარგებლეთა რაოდენობა მოცემულია დანართ N 2-ში. 
2010 წელს ოჯახში და მის გარეთ ბავშვის ძალადობის ყველა ფორმისაგან დაცვის ხელშეწყობის მიზნით, 2010 წლის 31 მაისს სამი მინისტრის (საქართველოს შრომის, ჯანმრთელობისა და სოციალური დაცვის, საქართველოს შინაგან საქმეთა, საქართველოს განათლებისა და მეცნიერების) ბრძანებით დამტკიცდა ,,ბავშვთა დაცვის მიმართვიანობის  (რეფერირების) პროცედურები’’. 
ბავშვთა დაცვის სისტემის გაძლიერების მიზნით და არსებული პრობლემების გათვალისწინებით, ძალადობასთან ბრძოლის სფეროში მომუშავე საქართველოს სახელმწიფო სტრუქტურები, გაეროს ბავშვთა ფონდის და ადგილობრივი არასამთავრობო სექტორის წარმომადგენლების ერთობლივი მუშაობის შედეგად, შეიქმნა რეფერირების პროცედურების განახლებული ვერსია, რომელშიც გათვალისწინებული იქნა ყველა ის ხარვეზი, რამაც თავი იჩინა გავლილი პერიოდის განმავლობაში, დაიხვეწა საკანონმდებლო ბაზა. 2016 წლის 12 სექტემბერს საქართველოს მთავრობის N437 დადგენილებით დამტკიცდა ,,ბავშვთა დაცვის მიმართვიანობის (რეფერირების) პროცედურები’’ და გაიწერა სააგენტოს ინსტრუქცია, რაც მნიშვნელოვანი წინგადადგმული ნაბიჯია ბავშვთა ძალადობისგან დაცვის მიმართულებით.
საქართველოს კანონმდებლობაში განხორციელებული ცვლილებების  შესაბამისად, 2016 წელს შემუშავებულ იქნა ,,ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის” ეროვნული რეფერალური მექანიზმის პროექტი, რომლის დამტკიცება მთავრობის დადგენილებით არ მომხდარა. ვინაიდან, 2017 წლის 4 მაისს მოხდა სტამბოლის კონვენციის რატიფიცირება, მასთან შესაბამისობაში მოყვანის მიზნით, ცვლილებები უნდა შევიდეს ,,ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა’’ საქართველოს კანონში. ამის შემდეგ მოხდება ცვლილებების ასახვა ეროვნულ რეფერალურ მექანიზმში, გაიწერება ინსტრუქცია და გადამზადდებიან სოციალური მუშაკები.

V. შრომითი უფლებები

2013 წელს საქართველოს შრომის, ჯანმრთელობისა და სოციალური დაცვის სამინისტროში შეიქმნა შრომისა და დასაქმების პოლიტიკის დეპარტამენტი, რომლის ძირითადი ამოცანა და კომპეტენციაა შრომისა და დასაქმების პოლიტიკის შემუშავება. საქართველოს შრომის ბაზრის ეფექტური ფუნქციონირებისათვის ინსტიტუციური მექანიზმების განვითარების, შრომით-სამართლებრივი  ურთიერთობების  საკანონმდებლო  დარეგულირებისა და შესაბამისი ღონისძიებების გატარების მიზნით შემუდავდა შრომის ბაზრის ფორმირების სახელმწიფო სტრატეგია.[footnoteRef:1] 2013-2014 წლების სამოქმედო გეგმის ფარგლებში დაიხვეწა სამართლებრივი ბაზა. 2014 წელს დამტკიცდა ახალი სამოქმედო გეგმა.[footnoteRef:2] [1:  საქართველოს მთავრობის 2013 წლის 2 აგვისტოს  დადგენილება N199 “შრომის ბაზრის ფორმირების სახელმწიფო სტრატეგია და შრომის ბაზრის ფორმირების სახელმწიფო სტრატეგიის რეალიზაციის 2013-2014 წლების სამოქმედო გეგმა”.s]  [2:  ,,საქართველოს შრომის ბაზრის ფორმირების სახელმწიფო სტრატეგიისა და საქართველოს შრომის ბაზრის ფორმირების სახელმწიფო სტრატეგიის რეალიზაციის 2015-2018 წლების სამოქმედო გეგმა“.] 


სოციალური პარტნიორობა და სოციალური დიალოგი

ქვეყანაში       სოციალური       პარტნიორობის       განვითარების,       აგრეთვე დასაქმებულებს,  დამსაქმებლებსა  და  საქართველოს  მთავრობას  შორის სოციალური    დიალოგის    წარმართვის    ხელშეწყობის    მიზნით  საქართველოს ორგანული კანონით “შრომის კოდექსი”  შეიქმნა სოციალური პარტნიორობის სამმხრივი კომისია.[footnoteRef:3] [3:  საქართველოს მთავრობის 2013 წლის 7 ოქტომბირს დადგენილება N258 “სიციალური პარტნიორობის სამმხრივი კომისიის დებულების დამტკიცების შესახებ”.] 

 
შემუშავდა სოციალური პარტნიორობის სამმხრივი კომისიის საქმიანობის 2016-2017 წლების გეგმა, რომელიც მოიცავს ისეთ მიმართულებებს, როგორიცაა საქართველოს შრომის კანონმდებლობის ცვლილებები, შრომითი მედიაციის მექანიზმების  გაძლიერება,  მედიატორთა  რეესტრის  დამტკიცება,  შრომის ინსპექცია, კანონი „შრომის უსაფრთხოების შესახებ“,  შრომის საერთაშორისო ორგანიზაციის სამმხრივი კონსულტაციების (შრომის საერთაშორისო ნორმები) შესახებ 1976 წლის N144 კონვენციის რატიფიცირება და ა.შ.

ჩატარდა სოციალურ პარნტიორობის სამმხრივი კომისიის სამი სხდომა.

2016  წლის  11  აპრილს  სოციალური  პარტნიორობის  სამმხრივი  კომისიის სხდომაზე მიღებული გადაწყვეტილების საფუძველზე შეიქმნა  სამუშაო ჯგუფი სოციალური პარტნიორობის სამმხრივი კომისიის ფარგლებში.[footnoteRef:4] [4:  2016 წლის 11 ივლისს საქართველოს შრომის, ჯანმრთელობისა და სოციალური დაცვის მინისტრის N01-161/ო ბრძანება.] 


სოციალური  პარტნიორობის  სამმხრივი  კომისიის  ფარგლებში  შექმნილმა სამუშაო ჯგუფმა გამართა 7 შეხვედრა. 

2017 წლის 10 თებერვლის სხდომაზე მიღებული გადაწყვეტილებების საფუძველზე დამტკიცდა კოლექტიური შრომითი დავების შემათანხმებელი პროცედურების წარმოების მიზნით მედიატორთა რეესტრი, დაიწყო ევროპის სოციალური ქარტიის რიგი მუხლებისა და პუნქტების რატიფიცირების პროცედურები .

მუხლი 6 - შრომის უფლება

საქართველოს მთავრობამ შეიმუშავა შრომის ბაზრის ფორმირების სახელმწიფო სტრატეგია, რომლის განხორციელებაზე პასუხისმგებლად განისაზღვრა სსიპ სოციალური   მომსახურების სააგენტო და მის ცენტრალურ აპარატში შეიქმნა დასაქმების პროგრამების დეპარტამენტი.[footnoteRef:5] [5:  „საქართველოს შრომის ბაზრის ფორმირების სახელმწიფო სტრატეგიისა და საქართველოს შრომის ბაზრის ფორმირების სახელმწიფო სტრატეგიის რეალიზაციის 2013-2014 წლების სამოქმედო გეგმა”; საქართველოს მთავრობის დადგენილება 199; 2013 წლის 2 აგვისტო; საქართველოს შრომის, ჯანმრთელობისა და სოციალური დაცვის მინისტრის ბრძანება N01-31/ნ; 2013 წლის 1 აგვისტო. ] 


დასაქმების პროგრამების დეპარტამენტისა და სააგენტოს 69 ტერიტორიულ ერთეულში გამოიყო დასაქმების კომპონენტზე პასუხისმგებელი ადგილობრივი კადრი[footnoteRef:6]. [6:  2013  წლის  10  ოქტომბერს,  სსიპ  -  სოციალური  მომსახურების  სააგენტოს დირექტორის №04-423/ო ბრძანება] 


დასაქმების მომსახურებების გაუმჯობესების მიზნით შემუშავდა სამი კონცეფცია/სტრატეგია.[footnoteRef:7] [7:  2016  წლის  4  აპრილს  №167  საქართველოს  მთავრობის  დადგენილებით დამტკიცდა ,, შრომის ბაზრის აქტიური პოლიტიკის  სტრატეგიისა  და მისი განხორციელების 2016-2018 წლების სამოქმედო გეგმა“;  2014 წლის 26 დეკემბრის №721 საქართველოს მთავრობის დადგენილებით დამტკიცდა ,,საქართველოში უწყვეტი პროფესიული კონსულტირებისა და კარიერის დაგეგმვის საყოველთაოდ ხელმისაწვდომი მომსახურების განვითარების   კონცეფციისა და მისი განხორციელების 2015-2017 წლების სამოქმედო გეგმა“; 2015 წლის 30 დეკემბერს  №676 საქართველოს მთავრობის დადგენილებით დამტკიცდა ,,პროფესიული კონსულტირებისა და კარიერის დაგეგმვის მომსახურების სრულყოფილი სერვისის სტანდარტის განსაზღვრისა და სამუშაოს მაძიებელთათვის პროფესიული  კონსულტირებისა  და კარიერის დაგეგმვის ქვესტანდარტი“] 


„დასაქმების ხელშეწყობის მომსახურებათა განვითარების პროგრამისა“ და „სამუშაოს მაძიებელთა პროფესიული მომზადება-გადამზადების და კვალიფიკაციის ამაღლების სახელმწიფო პროგრამის“ თანახმად ხორციელდება შემდეგი აქტივობები:

1. 2013 წლის 25 დეკემბრიდან შეიქმნა შრომის ბაზრის მართვის საინფორმაციო სისტემა worknet.gov.ge, სადაც რეგისტრირებულია -121 420 სამუშაოს მაძიებელი მათ შორის აქტიური 98 144სამუშაოს მაძიებელი და 4715 თავისუფალი სამუშაო ადგილი.
2. 2014 წლიდან დღემდე ხორციელდება საშუამავლო მომსახურება. საშუამავლო მომსახურების მიწოდების შედეგად დასაქმებულია 946 სამუშაოს მაძიებელი. (2014წ.-200 სამუშაოს მაძიებელი, 2015წ. -192; 2016წ.- 216 და 2017წ.-338 სამუშაოს მაძიებელი);
3. სამუშაოს მაძიებლებისათვის შრომის ბაზარზე ქცევის წესების გაცნობის მიზნით, 2014  წლის  ივლისიდან დღემდე სსიპ  სოციალური  მომსახურების  სააგენტოს  ყველა რაიონულ განყოფილებაში სამუშაოს მაძიებლებს უტარდებათ ინდივიდუალური და ჯგუფური კონსულტირებები. ინდივიდუალური კონსულტაცია გაეწია 16 801 სამუშაოს მაძიებელს. ჯგუფური კონსულტაციებში მონაწილეობა მიიღო 9 270 სამუშაოს მაძიებელმა.
4. დასაქმების ხელშეწყობის მიზნით, ყოველწლიურად ტარდება დასაქმების ფორუმები. სულ ჩატარებულია 27 სხვადასხვა ფორმატის დასაქმების ფორუმი (2014წ. ჩატარდა 1 დასაქმების ფორუმი, 2015წ.- 3, 2016წ.- 10 და 2017წ.-13 დასაქმების ფორუმი.) ფორუმებში მონაწილე სამუშაოს მაძიებლებიდან მიღებული უკუკავშირისა და მონიტორინგის  შედეგების  მიხედვით  დასაქმდა  1  272  სამუშაოს  მაძიებელი.(2014წ.-187 სამუშაოს მაძიებელი, 2015წ. -121; 2016წ.- 249 და 2017წ.-715 სამუშაოს მაძიებელი);
5. 2016 წლიდან დაიწყო პროფკონსულტირებისა და კარიერის დაგეგმვის მომსახურება აღნიშნული აქტივობის ფარგლებში კონსულტირება გაეწია 493 სამუშაოს მაძიებელს. 
6. მოწყვლადი, დაბალკონკურენტუნარიანი ჯგუფების დასაქმების ხელშეწყობის მექანიზმების შემუშავება და დანერგვა. 2016 წელს ჩამოყალიბდა მხარდაჭერითი დასაქმების კონსულტანტთა ჯგუფი. მათ მიერ მხარდაჭერითი მომსახურება მიიღო 437 შშმ პირი. სამუშაო ადგილების სუბსიდირების კომპონენტის ფარგლებში ჩაერთო 72 შშმ პირი. 2016 წ-19 შშმ პირი 2017 წ.-53 შშმ პირი. აღნიშნული კომპონენტის ფარგლებში 2016 წ- დასაქმდა 11 2017წ.-5 შშმ პირი.
7. შრომის ბაზრის მოთხოვნის კომპონენტის კვლევის ფარგლებში 2015 წლის თვისებრივი კვლევა ჩაღრმავებული ინტერვიუს სახით განხორციელდა 10 რეგიონში. მომზადდა და გამოიცა დასაქმების თემატიკისადმი მიძღვნილი ბროშურები, 100 მოთხოვნადი პროფესიის აღწერები. 2016 წელს ევროკავშირის ტექნიკური მხარდაჭერის პროექტის ხელშეწყობით და დახმარებით შემუშავდა შრომის ბაზრის კვლევის ახალი მეთოდოლოგია. 2017 წელს, პირველ ეტაპზე ჩატარდა სამაგიდო კვლევა, მეორე ეტაპზე, განხორციელდა შრომის ბაზრის „აქტორების“ კვლევა, რომლის დასრულების შემდეგ, მესამე ეტაპზე, განხორციელდება უშუალოდ დამსაქმებლების გამოკითხვა.
8. დასაქმების ხელშეწყობის საკითხებთან და არსებულ პრობლემებთან დაკავშირებით სოციალურ პარტნიორებთან მჭიდრო თანმშრომლობის ფარგლებში 2015 წლიდან ყოველწლიურად, წლის ბოლოს ტარდება, შემაჯამებელი კონფერენცია. 
9. დასაქმების ხელშეწყობის არსებული მომსახურებების შეფასებისა და ანალიზის ფარგლებში 2015 წლის აგვისტოს თვიდან 2017 წლის იანვრის ჩათვლით მიმდინარეობდა ევროკავშირის დაძმობილების პროექტი (Twinning). პროექტის ფარგლებში 2016 წელს მომზადდა არაერთი მეთოდოლოგიური სახელმძღვანელო. 2016 წლის რაიონულ და საქალაქო ცენტრებში დაიწყო დასაქმების ხელშეწყობის სერვისის ახალი მოდელის პილოტირება. პროექტის ფარგლებში მომზადდა და დაიბეჭდა საინფორმაციო ბუკლეტები, დასაქმების  ხელშეწყობის მომსახურებათა სერვისების შესახებ ცნობიერების ამაღლების მიზნით შეიქმნა სარეკლამო კლიპი.
10. 2015-2017 წლებში სამუშაოს მაძიებელთა პროფესიული მომზადება- გადამზადებისა და კვალიფიკაციის ამაღლების სახელმწიფო პროგრამა, რეგისტრაცია გაიარა სულ 5086 სამუშაოს   მაძიებელმა (2015წ.-601, 2016წ.-2125 და 2017წ.-2360 სამუშაოს მაძიებელი) უკუკავშირით   მიღებული ინფორმაციის საფუძველზე დასაქმებულია 570 კურსდამთავრებული. (2015 წელს დასაქმდა 35, 2016წ.-535 სამუშაოს მაძიებელი)
სტაჟირების კომპონენტის ფარგლებში  სულ სტაჟირებაზე გაიგზავნა 178  სამუშაოს მაძიებელი(2015წ-2, 2016წ.-47და 2017 წ- 129 სამუშაოს მაძიებელი)სულ დასაქმდა 50 სტაჟიორი. (2015 წელს დასაქმდა 1, 2016 წელს -21, 2017 წლის ოქტომბრის მდგომარეობით-28 სამუშაოს მაძიებელი.)
დასაქმების პროგრამების დეპარტამენტის მიერ, გაწეული დასაქმების ხელშეწყობის აქტივობების შედეგად  სულ დასაქმებულია 2680 სამუშაოს მაძიებელი, მათ შორის 162 შშმ პირი. 
დასაქმების ხელშეწყობის პროგრამის ფარგლებში ჩატარებული აქტივობების შედეგად დასაქმებულთა რაოდენობა წლების მიხედვით:
2014 წელს დასაქმდა - 387 სამუშაოს მაძიებელი, 2015 წელს დასაქმდა -349 სამუშაოს მაძიებელი, 2016 წელს დასაქმდა -670 და 2017 წლის ოქტომბრის მდგომარეობით 1274 სამუშაოს მაძიებელი. [footnoteRef:8] [8:  დეტალური ანგარიში იხილით დანართში „დასაქმების მიზნით გატარებული ღონისძიებები (მე-6 მუხლი)“] 


საქართველოს  ორგანულ  კანონში  „საქართველოს  შრომის  კოდექსი“  2013 წლის ივლისში  განხორციელებული  ცვლილებების შესაბამისად,  კოდექსის   381 მუხლით განისაზღვრა, რომ   კოდექსის 37-ე მუხლის პირველი პუნქტის „ა“ ქვეპუნქტით გათვალისწინებული საფუძვლით    (ეკონომიკური გარემოებები, ტექნოლოგიური   ან   ორგანიზაციული   ცვლილებები,   რომლებიც   აუცილებელს ხდის სამუშაო ძალის შემცირებას) 15 კალენდარული დღის განმავლობაში სულ მცირე 100 დასაქმებულთან შრომითი ხელშეკრულებების შეწყვეტის (მასობრივი დათხოვნის) შემთხვევაში დამსაქმებელი ვალდებულია მასობრივ დათხოვნამდე სულ  მცირე  45  კალენდარული  დღით  ადრე  წერილობითი  შეტყობინება გაუგზავნოს  საქართველოს  შრომის,  ჯანმრთელობისა და სოციალური დაცვის სამინისტროს და იმ დასაქმებულებს,     რომელთაც    უწყდებათ    შრომითი ხელშეკრულებები.

მუხლი 7 - სათანადო და ხელსაყრელი შრომითი პირობების უფლება ანაზღაურება

მინიმალური ხელფასის ოდენობად განსაზღვრულია 20 ლარი[footnoteRef:9].  [9:  საქართველოს პრეზიდენტის 1999 წლის 4 ივნისის N351 ბრძანებულება.] 


აღმასრულებელ ხელისუფლებაში დასაქმებულ მოსამსახურეთა შრომის ანაზღაურების მინიმალურ ოდენობად დადგინდა 135 ლარი.[footnoteRef:10] [10:  საქართველოს პრეზიდენტის  2005 წლის 24 იანვრისN43 ბრძანებულება.] 


ზემოაღნიშნული სცდება საქართველოში არსებულ რეალობას და შესაბამის რეალურ კვლევას საჭიროებს იმისათვის, რომ მოხდეს მისი გადახედვა და საქართველოს რეალობასთან შესაბამისობაში მოყვანა. მინიმალური ხელფასის გადახედვა სოციალური პარტნიორობის სამმხრივი   კომისიის ორწლიანი (2016-2017 წწ.) სამუშაო გეგმის ერთერთი საკითხია და ასევე საჭიროებს შესაბამის კვლევას,  რომლის  მეთოდოლოგიაზეც  საქართველოს  სტატისტიკის  ეროვნული სამსახურში მიმდინარეობს მუშაობა და კვლევის შესაბამისი შედეგების არსებობის შემდეგ აღნიშნულ საკითხს განიხილავს და გადაწყვეტილებას მიიღებს სოციალური პარტნიორობის სამმხრივი  კომისია.

საარსებო მინიმუმი საქართველოს კანონმდებლობის მიხედვით არის ერთ მოსახლეზე სამომხმარებლო საქონლის ღირებულებითი გამოხატულება, რომელიც ქვეყნის სოციალურ-ეკონომიკური განვითარების დონის შესაბამისად უზრუნველყოფს ადამიანის მინიმალური ფიზიოლოგიური და სოციალური მოთხოვნილებების დაკმაყოფილებას.[footnoteRef:11]  [11:  მუხლი 2. საქართველოს კანონი “საარსებო მინიმუმის გაანგარიშების წესის შესახებ”; 1997 წ. ] 


საქართველოში შრომისუნარიანი ასაკის მამაკაცის საარსებო მინიმუმი 2017 წლის   ოქტომბრის   მდგომარეობით   განსაზღვრულია      174,0   ლარით,   ხოლო საშუალო ოჯახის საარსებო მინიმუმი 291,9 ლარით. მინიმალური ხელფასი კერძო სექტორში შრომისუნარიანი ასაკის მამაკაცის საარსებო მინიმუმის მხოლოდ 11.4 %- ს, ხოლო ოჯახის საარსებო მინიმუმის 6.8%-ს შეადგენს. იხილეთ დანართი “საარსებო მინიმუმი წლების მიხედვით”.

საშუალო  ხელფასის შესახებ მონაცემები როგორც სქესის ისე ეკონომიკური საქმიანობების მიხედვით სტატისტიკურ მონაცემებს ამუშავებს და აქვეყნებს საქართველოს  სტატისტიკის  ეროვნული სამსახური.[footnoteRef:12] [12:  http://geostat.ge/?action=page&p_id=148&lang=geo ] 


საქართველო-ევროკავშირის  ასოცირების  შეთანხმების  XXX  დანართი მოიცავს იმ ევროდირექტივების ჩამონათვალს, რომლებიც შეეხება შრომისა და დასაქმების სფეროში განსახორციელებელ საკანონმდებლო ცვლილებებს. ერთ- ერთი მათგანია ევროსაბჭოს 2006/54/EC დირექტივა დასაქმებისა და პროფესიული საქმიანობის საკითხებთან მიმართებაში მამაკაცისა და ქალის თანაბარი შესაძლებლობებისა და თანაბარი მოპყრობის შესახებ ითვალისწინებს ქალთა და მამაკაცთა თანაბარი შესაძლებლობებისა და თანაბრი მოპყრობის პრინციპის დამკვიდრების უზრუნველყოფას დასაქმებასა და პროფესიულ საქმიანობაში. დირექტივის შესაბამისად განხორციელებული   ცვლილებების ძალაში შესვლის ვადად განსაზღვრულია 2018 წელი.
2016 წლის 27 ოქტომბრის საქართველოს კანონის „საჯარო სამსახურის შესახებ“ მიხედვით მოხელეთა ანაზღაურების სისტემა ემყარება გამჭვირვალობისა და სამართლიანობის პრინციპებს, რომლებიც გულისხმობს თანაბარი სამუშაოს შესრულებისთვის თანაბარი ანაზღაურების მიღებას (მუხლი 57(1)).


შრომითი პირობები

საქართველოს     შრომის,     ჯანმრთელობისა     და     სოციალური     დაცვის სამინისტროში  შეიქმნა შრომის პირობების  ინპექტირების  დეპარტამენტი[footnoteRef:13],  რამაც  მოამზადა  ნიადაგი ინსპექტირების სრულყოფილი მექანიზმის დანერგვისათვის, შრომის პირობების ინსპექტირების დეპარტამენტის სრულყოფილი ფუნქციონირებისათვის. [13:  2015 წლის 2 მარტის საქართველოს მთავრობის N81 დადგენილება „საქართველოს შრომის, ჯანმრთელობისა და სოციალური დაცვის სამინისტროს დებულებაში ცვლილებების შეტანის შესახებ“.] 

[image: ]დეპარტამენტის  ფუნქციები  და  უფლება-მოვალეობები: კანონით მინიჭებული უფლებამოსილების ფარგლებში  სახელმწიფო  ზედამხედველობის  განხორციელება;  იძულებითი შრომის პრევენციის მიზნით ადამიანით ვაჭრობის (ტრეფიკინგის) პრევენციული ზომების მიღება, დისკრიმინაციული შემთხვევებისა და მათი გამომწვევი მიზეზების შესწავლა, აღრიცხვა და რეკომენდაციების შემუშავება. შრომის კანონდებლობისა  და  შრომის  უსაფრთხოებასთან  დაკავშირებული საკანონმდებლო და ნორმატიული  აქტის პროექტის შემუშავებაში მონაწილეობა. საქართველოს კანონდებლობით მინიჭებული უფლებამოსილების ფარგლებში განცხადებების წერილების, საჩივრებისა და წინადადებების განხილვა.

შრომის პირობების ინსპექტირების დეპარტამენტი ახორციელებს გეგმიურ და არაგეგმიურ ზედამზედველობას იძულებითი შრომისა და შრომითი ექსპლუატაციის შემთხვევენის გამოვლენის მიზნით.[footnoteRef:14] გეგმიური ზედამხედველობა ხორციელდება მინისტრის ინდივიდუალურ ადმინისტრაციულ - სამართლებრივი აქტით დამტკიცებული ყოველწლიური გეგმის მიხედვით. ხოლო არაგეგმიური ზედამხედველობა ხორციელდება საქართველოს კანონმდებლობით მინიჭებული უფლებამოსილების ფარგლებში გონივრული ეჭვის არსებობისას, რაც დასტურდება იძულებითი შრომისა შრომითი ექსპლუატაციის შესახებ განცხადებით, საჩივრით ან ცხელ ხაზზე დატოვებული შეტყობინებით. [14: „იძულებითი შრომისა და შრომითი ესპლუატაციის პრევენციისა და მათზე რეაგირების მიზნით სახელწიფო ზედამხედველობის განხორციელების წესის დამტკიცების შესახებ“ საქართველოს მთავრობის 2016 წლის 7 მარტის №112 დადგენილება.  ] 


საქართველოს შრომის, ჯანმრთელობისა და სოციალური დაცვის სამინისტრომ დაიწყო რეგულაციების პროექტების მომზადება ევროკავშირის შრომისა და უსაფრთხოების დირექტივების შესაბამისად, რომელიც მოცემულია ასოცირების შეთანხმების XXX დანართში.

ინსპექტირებამ მოიცვა ეკონომიკის ყველა სექტორი მთელი საქართველოს მასშტაბით.

Ø	2015-2017 წლების სახელმწიფო პროგრამის ფარგლებში:
•	2015 წელს შემოწმდა - 78 კომპანიის 118 ობიექტი;
•	2016 წელს შემოწმდა - 96 კომპანიის 187 ობიექტი;
•	2017 წელს შემოწმდა - 157 კომპანიის 272 ობიექტი;
•	ერთობლივი ბრძანების ფარგლებში, ინსპექტირება განხორციელდა 20 
ობიექტზე.
Ø	იძულებითი შრომისა და შრომითი ექსპლუატაციის მიმართულებით:
•	2016 წელს შემოწმდა 99 კომპანია (8 არაგეგმიური);
•	2017 წელს შემოწმდა 107 კომპანია (6 არაგეგმიური)
 
საერთო ჯამში, ინსპექტორების მიერ გაიცა 6453 რეკომენდაცია. 

შემუშავდა კანონპროექტი „შრომის  უსაფრთხოების  შესახებ“. კანონპროექტის მიზანია,   სამუშაო ადგილებზე დასაქმებულთა უსაფრთხოებისა და ჯანმრთელობის დაცვა. [footnoteRef:15] [15:  კანონპროექტის  არსს  წარმოადგენს,  განისაზღვროს შრომის ბაზარზე არსებული საწარმოებისთვის   შრომის უსაფრთხოების  კუთხით ოპერირების ერთიანი სტანდარტი.  გაიმიჯნოს და დაკონკრეტდეს დამსაქმებლისა და დასაქმებულის უფლება-მოვალეობები, ვალდებულებები და პასუხისმგებლობის ფარგლები, რაც გახდება შრომითი ურთიერთობის სუბიექტების   ურთიერთთანამშრომლობის გაღრმავების, შრომის ნაყოფიერებისა და   ცნობიერების ამაღლების,   სამუშაო ადგილებზე ჯანსაღი და უსაფრთხო გარემოს შექმნის გარანტი.] 


„შრომის  უსაფრთხოების  შესახებ“  კანონპროექტი  მოიცავს  „სამუშაო ადგილზე მუშაკთა უსაფრთხოებისა და ჯანმრთელობის გაუმჯობესების ხელშეწყობის   მიზნით   ზომების   შემოღების   შესახებ“   1989   წლის   12   ივნისის 89/391/EEC ევროსაბჭოს დირექტივის   ზოგიერთ მოთხოვნებს.

მუხლი 8 - პროფესიული კავშირების შექმნისა და მათში გაწევრიანების უფლება

გაერთიანების თავისუფლების ძირითადი უფლება უზრუნველყოფილია საქართველოს კონსტიტუციით, ორგანულ კანონით „საქართველოს შრომის კოდექსი“, საქართველოს კანონებით „საჯარო სამსახურის შესახებ“  და „პროფესიული  კავშირების  შესახებ“.

კოლექტიური შრომითი დავების ეფექტიანად გადაჭრის მიზნით დაინერგა კოლექტიური შრომითი დავების მედიაციის მექანიზმი.[footnoteRef:16] 2014 წელს შრომის საერთაშორისო ორგანიზაციის (ILO) ექსპერტების მიერ შეირჩა და მომზადდა 8 მედიატორი, ხოლო 2017 წელს მათი რიცხვი გაიზარდა 11-მდე. [16:  საქართველოს მთავრობის დადგენილება  N301 “კოლექტიური დავის შემათანხმებელი პროცედურებით განხილვისა და გადაწყვეტის წესის დამტკიცების შესახებ”; 2013 წლის 25 ნოემბერი.] 


2014 წლიდან 2017 წლის სექტემბრამდე საქართველოს შრომის, ჯანმრთელობისა და სოციალური დაცვის სამინისტროს კოლექტიურ შრომით დავაში მედიატორის ჩართვის შესახებ შემოვიდა 27 მომართვა, რომელთაგან 15 შემთხვევაში მიღწეულ იქნა შეთანხმება, 1 შემთხვევა დასრულდა ნაწილობრივი შეთანხმებით, 2 შემთხვევაში არ დადასტურდა კოლექტიური დავა, ხოლო 9 შემთხვევაში მხარეებმა შეთანხმებას ვერ მიაღწიეს.

ამავე პერიოდში ადგილი ჰქონდა 8 გაფიცვას.

გაფიცვების სტატისტიკა

	წელი
	გაფიცვის რაოდენობა
	მედიატორის ჩართულობა
	მიღწეული შედეგი (შეთანხმება შედგა)

	2014
	2
	2
	2

	2015
	1
	1
	1

	2016
	3
	3
	3

	2017
	2
	1
	-



8 შემთხვევიდან 7 შემთხვევაში კომპანიებში არსებობდა დასაქმებულთა გაერთიანებები პროფესიული კავშირების სახით. 1 კომპანიაში ასეთი გაერთიანებები არ არსებობდა, მაგრამ მოლაპარაკებების პროცესში ჩართული იყო შესაბამისი დარგის პროფესიული გაერთიანება.

სადაო საკითხები ძირითადად შეეხებოდა შრომის ანაზღაურების, კოლექტიური ხელშეკრულებების გაფორმების, შრომის პირობებისა და უსაფრთხოების გაუმჯობესების საკითხებს.[footnoteRef:17] [17:  დეტალური ინფორმაცია პროფესიული კავშირების შექმნის  საკანონმდებლო რეგულაციების, არსებული შეზღუდვების, მათ შორის 2013 წლის საკანონმდებლო ცვლილებების, მათი პრაქტიკაში განხორციელებისა და სასამართლო პრაქტიკის შესახებ მოცემულია 2014 და 2017 წლებში შრომის საერთაშორისო ორგანიზაციაში (ILO) გაგზავნილ „ასოციაციის თავისუფლებისა და ორგანიზაციის დაცვის შესახებ“ N87 და „კოლექტიური მოლაპარაკების ორგანიზებისა და გამართვაზე უფლებათა პრინციპების გამოყენების შესახებ“ N98 კონვენციებთან დაკავშირებულ საქართველოს მთავრობის ანგარიშებში. 
] 



VI. [bookmark: _Toc484733588][bookmark: _Toc484733701]სხვა სოციალური უფლებები
მუხლი 9 - სოციალურ უსაფრთხოების უფლება
უნივერსალური სოციალური უსაფრთხოება

მთავრობის უმნიშვნელოვანეს პრიორიტეტს მოსახლეობის სოციალურ-ეკონომიკური მდგომარეობის გაუმჯობესება წარმოადგენს. მთავრობის პოლიტიკა მიმართულია სოციალური დაცვის ისეთი სისტემის შექმნისკენ, რომელიც შეამცირებს მოსახლეობის სიღარიბითა და ხანდაზმულობით გამოწვეულ სოციალურ რისკებს, ხელს შეუწყობს შეზღუდული შესაძლებლობის მქონე პირებსა და სხვა მოწყვლად ჯგუფებს  ინტეგრირდნენ ქვეყნის სოციალურ და ეკონომიკურ ცხოვრებაში.
საქართველოში სოციალური უსაფრთხოების სისტემა შედგება შემდეგი ძირითადი კომპონენტებისგან: სოციალური დახმარება, სახელმწიფო პენსიით/სახელმწიფო კომპენსაციით უზრუნველყოფის სქემა, მიზნობრივი ჯგუფების სოციალური დახმარებები და სოციალური სერვისები.   
ყველაზე დაუცველი ჯგუფები უზრუნველყოფილნი არიან მიზნობრივი სოციალური დახმარებით, რომელიც ეფუძნება შინამეურნეობების საჭიროებების შეფასებას. 
სიღარიბის დაძლევის პროცესში ასევე მნიშვნელოვანია ასაკის საფუძვლით პენსიის სქემა. ასაკით პენსია არის სტანდარტული და უნივერსალური და მისი მიღების საფუძველია მხოლოდ საპენსიო ასაკის მიღწევა  საპენსიო ასაკი საქართველოში 65 წელია, ქალებს პენსიის მიღების უფლება წარმოეშობათ 60 წლიდან. 
გაეროს ბავშვთა ფონდის მიერ ჩატარებული 2015 წლის მოსახლეობის კეთილდღეობის კვლევის თანახმად, პენსიების გარეშე შინამეურნეობებში მცხოვრები პენსიონერების უკიდურესი სიღარიბე 1.7%-დან 26.2%-მდე გაიზრდებოდა, ხოლო ზოგადი სიღარიბე 15%-დან 49.4%-მდე. 
სახელმწიფო კომპენსაციის სქემები შეეხება საქართველოს მოქალაქეებს, რომლებიც სოციალური დაცვის გარანტიებს იღებენ სახელმწიფოს წინაშე განსაკუთრებული სამსახურის გავლის გამო, აგრეთვე ამ პირთა მიერ შესაბამისი ასაკის მიღწევის, შესაძლებლობის შეზღუდვის და გარდაცვალების გამო.  მოსარგებლე პირთა წრე მოიცავს ძალოვანი სტრუქტურების პენსიონერებს, საქართველოს პარლამენტის ყოფილ წევრებს, საქართველოს პარლამენტის აპარატის მოხელეებს, საერთო სასამართლოების, აგრეთვე საქართველოს უზენაესი და საკონსტიტუციო სასამართლოების მოსამართლეებს, გარდაცვლილი ყოფილი უმაღლესი პოლიტიკური თანამდებობის პირთა ოჯახებს, უმაღლესი დიპლომატიული რანგის მქონე პირებს და სხვა. 
შეზღუდული შესაძლებლობის მქონე პირებისთვის, მარჩენალდაკარგულთათვის და სხვა მიზნობრივი ჯგუფებისთვის გათვალისწინებულია ყოველთვიური ფულადი დახმარება სოციალური პაკეტი. 
სახელმწიფო ასევე ხელს უწყობს სოციალური მომსახურების განვითარებას, რეზიდენტული და ალტერნატიული მომსახურებების, სათემო და საოჯახო ტიპის სოციალური მომსახურების ფართო სპექტრის მიწოდებას. ეს სერვისები განკუთვნილია შეზღუდული შესაძლებლობების მქონე პირთათვის, ბავშვებისათვის და ხანდაზმულებისათვის. სერვისები მოიცავს: სარეაბილიტაციო სერვისებს და დამხმარე საშუალებებს შეზღუდული შესაძლებლობების მქონე პირთათვის, დღის ცენტრებს, ადრეული ინტერვენციის პროგრამებს, სათემო მომსახურებებს. აღნიშნული სერვისები არის უფასო მოსახლეობის იმ ნაწილისათვის, რომელთა სარეიტინგო ქულა, ასახულ სოციალურ-ეკონომიკურ სტატუსში არის ოფიციალურად განსაზღვრული დონის ქვემოთ. სხვა სერვისებს რაც შეეხება, სერვისები ხელმისაწვდომია თანადაფინანსების საფუძველზე. მომსახურებები ასევე მოიცავს: მინდობით აღზრდას, მცირე საოჯახო ტიპის სახლებს მზრუნველობამოკლებული ბავშვებისათვის და სხვა. აღნიშნული სერვისები არის უფასო ყველა ბენეფიციარისათვის. 
„ეკონომიკური, სოციალური და კულტურული უფლებების შესახებ“ საერთაშორისო პაქტით გათვალისწინებული სოციალური უფლებები რეგლამენტირებულია შესაბამისი საკანონმდებლო და კანონქვემდებარე აქტებით და მათ შესასრულებლად ყოველწლიურად სახელმწიფო ბიუჯეტით განსაზღვრული პროირიტეტების ფარგლებში ხორციელდება მთელი რიგი  სოციალური პროგრამები.

საპენსიო უზრუნველყოფა

უკანასკნელ წლებში საქართველომ მნიშვნელოვანი ნაბიჯები გადადგა საპენსიო სისტემის რეფორმირების თვალსაზრისით: გაიცა წინა წლებში მემკვიდრეობით მიღებული მილიონობით ლარის გაუცემელი პენსიები, შეიქმნა პენსიონერთა ერთიანი სააღრიცხვო ელექტრონული ბაზა, მოწესრიგდა საპენსიო სისტემის საკანონმდებლო რეგულაციები, განხორციელდა სახელმწიფო პენსიების ეტაპობრივი ზრდა,  გაუმჯობესდა სახელმწიფო პენსიების ადმინისტრირების პროცედურები.
„სახელმწიფო პენსიის შესახებ“ საქართველოს კანონი ვრცელდება საქართველოს მოქალაქეებზე; საქართველოში სტატუსის მქონე მოქალაქეობის არმქონე პირებზე და პენსიის დანიშვნის თაობაზე განცხადების შეტანის მომენტისათვის ბოლო 10 წლის განმავლობაში საქართველოს ტერიტორიაზე კანონიერ საფუძველზე მუდმივად მცხოვრებ უცხო ქვეყნის მოქალაქეებზე. საქართველოში არსებული საპენსიო სისტემა უნივერსალურია და ინდექსაციას არ ითვალისწინებს. 
საქართველოში წლების განმავლობაში პენსიის ოდენობის მიმღები პირებისა და სახელმწიფო პენსიის დაფინანსებაზე გაწეული  ხარჯების  თაობაზე ინფორმაცია შეგიძლიათ იხილოთ დანართი N 3 (ცხრილი 1, ცხრილი 2, ცხრილი 3).
2012 წლის 1 სექტემბრიდან, საქართველოს პარლამენტისა და საქართველოს მთავრობის მიერ მიღებული გადაწყვეტილების საფუძველზე, შესაბამისი სამართლებრივი აქტებით დადგენილი წესით შშმ პირების, მარჩენალდაკარგულების, პოლიტიკური რეპრესიის მსხვერპლად აღიარებული პირების და სხვა მიზნობრივი კატეგორიებისთვის შემოღებულ იქნა  ფულადი სოციალური გასაცემელი - სოციალური პაკეტი.  
სოციალური პაკეტის მიმღებთა რაოდენობა კატეგორიების მიხედვით და შშმ პირთა და მარჩენალდაკარგულთა პენსიის/სოციალური პაკეტის ოდენობები წლების მიხედვით იხილეთ დანართი N 3 ცხრილი 4 და ცხრილი 5.

სოციალურად დაუცველი ოჯახებისათვის ფულადი სოციალური დახმარება - საარსებო შემწეობა
2004 წელს საქართველოს მთავრობამ მიიღო გადაწყვეტილება ქვეყანაში სოციალური სისტემის რეფორმის შესახებ. რეფორმის მიზანს წარმოადგენდა უკიდურეს სიღარიბეში მყოფი მოსახლეობის დახმარება. სოციალური დახმარება უნდა მიეღო მოსახლეობის იმ კატეგორიას, რომელიც რეალურად საჭიროებდა დახმარებას სახელმწიფოსგან. ამ მიზნით, 2005 წელს საქართველოში დაიწყო სოციალურად დაუცველი ოჯახების რეგისტრაცია და მონაცემთა ერთიანი ბაზის შექმნა. 2006 წლიდან კი განხორციელდა უმწეო მდგომარეობაში მყოფი ოჯახებისთვის ფულადი სოციალური დახმარების  (საარსებო შემწეობის) გაცემა. თუმცა კვლავ მნიშვნელოვან გამოწვევად რჩებოდა სიღარიბის, მათ შორის ბავშვთა სიღარიბის შემცირება. შესაბამისად, სოციალური დახმარების პროგრამაში ბავშვებისა და ბავშვიანი ოჯახების საჭიროებების უკეთ ასახვის მიზნით, მსოფლიო ბანკისა და გაეროს ბავშვთა ფონდის მხარდაჭერით 2013-2014 წლებში განხორციელდა სოციალურად დაუცველი ოჯახების სოციალურ-ეკონომიკური მდგომარეობის შეფასების ახალი მეთოდოლოგიის შემუშავება.
2014 წლის 31 დეკემბერს საქართველოს მთავრობის №758 დადგენილებით - ,,სოციალურად დაუცველი ოჯახების (შინამეურნეობების) სოციალურ-ეკონომიკური მდგომარეობის შეფასების მეთოდოლოგიის დამტკიცების შესახებ“ - დამტკიცდა ახალი მეთოდოლოგია, რომლიც ძალაში შევიდა 2015 წლიდან.
ახალი მეთოდოლოგიით: საარსებო შემწეობის მიმღები შეიძლება გახდეს ოჯახი, რომელსაც არ აქვს შემოსავალი ან შემოსავლის მომტანი რაიმე სახის ქონება. ხანგრძლივი მოხმარების საყოფაცხოვრებო ნივთების სარეიტინგო ქულების განსაზღვრისას მხედველობაში აღარ მიიღება სოციალური აგენტის სუბიექტური შეფასება, ამასთან, მეთოდოლოგიაში გათვალისწინებულია თავად ოჯახის საჭიროებები, ოჯახის წევრთა სპეციალური სტატუსი (შეზღუდული შესაძლებლობის მქონე პირი, ქრონიკული დაავადებით დაავადებული პირი, არასრულწოვანი, პენსიონერი და ა.შ.).
საარსებო შემწეობები გაიცემა გრადაციული სისტემით: ანუ ის ოჯახები, რომელთაც უფრო დაბალი სარეიტინგო ქულა აქვთ ფულად დახმარებას უფრო მეტი ოდენობით მიიღებენ. გარდა ზემოაღნიშნულისა, სიახლეა ბავშვიანი ოჯახების მიმართულებითაც. გაეროს ბავშვთა ფონდის რეკომენდაციით 100001-მდე სარეიტინგო ქულის მქონე ოჯახები მიიღებენ დანამატს თითოეულ 16 წლამდე ბავშვზე  10 ლარის ოდენობით.

	ქულა
	ლარი

	<30,001
	60

	30,001-57,000
	50

	57,001-60,000
	40

	60,001-65,000
	30

	65,001-100,000
	10 (16 წლამდე ოჯახის წევრზე) 



საარსებო შემწეობის მიმღებ პირთა რაოდენობის შესახებ ინფორმაცია მოცემულია დანართი N 3 ცხრილი - 6.

დემოგრაფიული მდგომარეობის გაუმჯობესების ხელშეწყობის პროგრამა

დემოგრაფიული მდგომარეობის გაუმჯობესების ხელშეწყობის პროგრამის ფარგლებში საქართველოს მთავრობის 2014 წლის 31 მარტის N262 დადგენილებით დამტკიცებული წესის თანახმად, ყოველთვიური სოციალური დახმარება გაიცემა 2014 წლის 1 ივნისიდან დაბადებულ მესამე და მომდევნო ბავშვზე საქართველოს იმ რეგიონებში, სადაც ბავშვის (ბავშვების) დაბადების წლის წინა მე-2 ან მე-3 წელში წლიური ბუნებრივი მატების საშუალო დადებითი მაჩვენებელი არ ფიქსირდება  ან  ეს მაჩვენებელი არ აღემატება 200-ს. ეს რეგიონებია: გურია, რაჭა-ლეჩხუმ-ქვემო სვანეთი, კახეთი, იმერეთი, მცხეთა-მთიანეთი, სამეგრელო-ზემო სვანეთი, სამცხე-ჯავახეთი. 
ასევე, „მაღალმთიანი რეგიონების განვითარების შესახებ“ საქართველოს კანონის შესაბამისად, ყოველთვიური ფულადი დახმარება გაიცემა 2016 წლის იანვრიდან დაბადებულ ყველა ახალშობილზე, რომელთა ერთ-ერთ მშობელს აქვს მაღალმთიან დასახლებაში მუდმივად მცხოვრები პირის სტატუსი. დახმარების ოდენობა პირველ და მეორე შვილზე შეადგენს 100 ლარს, ერთი წლის განმავლობაში, მესამე და მომდევნო ბავშვზე - 200 ლარს, ორი წლის განმავლობაში. 

იძულებით  გადაადგილებული პირები და  ლტოლვილები

2009 წლიდან დევნილთა და ლტოლვილთა შემწეობების გაცემაზე უფლებამოსილ ორგანოდ განისაზღვრა სოციალური მომსახურების სააგენტო, ხოლო ბენეფიციართა იდენტიფიცირებასა და აღრიცხვაზე პასუხისმგებელ ორგანოდ - საქართველოს ოკუპირებული ტერიტორიებიდან იძულებით გადაადგილებულ პირთა, განსახლებისა და ლტოლვილთა სამინისტრო.
,,სოციალური დახმარების შესახებ“ საქართველოს მთავრობის 2006 წლის 28 ივლისის N145 დადგენილებით დამტკიცებული წესის მიხედვით, შესაბამისი წლის სახელმწიფო ბიუჯეტის შესახებ საქართველოს კანონიდან გამომდინარე,  2014 წლის 1 მარტიდან ერთ დევნილზე, ლტოლვილსა და ჰუმანიტარული სტატუსის მქონე პირზე გასაცემი ყოველთვიური შემწეობა განისაზღვრა 45 ლარით (ნაცვლად ორგანიზებულად განსახლებული დევნილებისათვის გათვალისწინებული 22 ლარისა და კერძო სექტორში განსახლებული დევნილებისათვის გათვალისწინებული 28 ლარისა). იძულებით გადაადგილებულ  პირთა და ლტოლვილთა რაოდენობა წლების მიხედვით მოცემულია - დანართი N 3 ცხრილი 7.

დევნილები

უკიდურესად გაჭირვებული დევნილებისთვის სამინისტროში არსებობს ერთჯერადი ფულადი დახმარების პროგრამა. შესაბამისი კრიტერიუმების საფუძველზე, კომისია გადაწყვეტილებას იღებს დახმარების გაცემის საკითხზე. ყოველწლიურად ხდება დაახლოებით 5000 დევნილის დახმარება.
ყველა დევნილს შეუძლია მიიღოს ყოველთვიური 45 ლარიანი დევნილის შემწეობა, თუ მას არ უფიქსირდება თვეში 1250 ლარზე მეტი შემოსავალი და არ დაუტოვებია ქვეყანა 2 თვეზე მეტი ვადით (გამონაკლისია სამსახურებრივი მივლინება, სწავლა და მკურნალობის მიზნით ქვეყნის დატოვება). ამჟამად მიმდინარეობს დევნილის შემწეობის მათ საჭიროებებზე მორგების პროცესი.
2015 წლამდე სამინისტრო ახორციელებდა დევნილთა დახმარების ისეთ პროგრამებს, როგორებიცაა ელექტროენერგიისა და გაზის ვაუჩერის გაცემა, გამოზამთრების პროგრამა, ჯანდაცვასა და სხვა საჭიროებებზე დახმარება. 

დაბრუნებული მიგრანტები

„საქართველოში დაბრუნებულ მიგრანტთა სარეინტეგრაციო დახმარების“ პროგრამის ფარგლებში სამშობლოში დაბრუნებული მიგრანტებისთვის გათვალისწინებულია:
· სამედიცინო მომსახურებისა და მედიკამენტების დაფინანსება; ფსიქო-სოციალური რეაბილიტაცია;
· იურიდიული დახმარება (კონსულტაცია სამართლებრივ საკითხებზე); 
· წარმომადგენლობის გაწევა შესაბამის ორგანოებში; (ფასიანი სახელმწიფო მომსახურების ანაზღაურება და სხვა.)
ლტოლვილისა და ჰუმანიტარული სტატუსის მქონე პირები

2014 წლის 1-ლი მარტიდან ლტოლვილისა და ჰუმანიტარული სტატუსის მქონე პირზე გასაცემი ყოველთვიური შემწეობა, დევნილების მსგავსად, განისაზღვრა 45 ლარით. 
„2014 წლის ჯანმრთელობის დაცვის სახელმწიფო პროგრამების დამტკიცების შესახებ“ მთავრობის 2014 წლის 2 დეკემბრის #650 დადგენილებით, მთავრობის 2013 წლის 21 თებერვლის #36 დადგენილებით დამტკიცებული საყოველთაო ჯანმრთელობის დაცვის სახელმწიფო პროგრამის ბენეფიციარებს ლტოლვილისა და ჰუმანიტარული სტატუსის მქონე პირებთან ერთად, დაემატნენ თავშესაფრის მაძიებელი პირები. 
2015 წელს სამინისტროში შექმნილი ლტოლვილის ან ჰუმანიტარული სტატუსის მქონე პირთათვის გასაცემი შემწეობების დამდგენი კომისიის გადაწყვეტილებით ხორციელდება ალტერნატიული საცხოვრებელის, ყოველთვიური სოციალური შემწეობის ან დამატებითი ჯანდაცვის საჭიროებების ფინანსური უზრუნველყოფა, რომელიც არ არის გათვალისწინებული საყოველთაო ჯანმრთელობის დაცვის სახელმწიფო პროგრამით.

საქართველოს სამოქალაქო კოდექსის მიხედვით, „ქორწინება არის ოჯახის შექმნის მიზნით ქალისა და მამაკაცის ნებაყოფლობითი კავშირი, რომელიც რეგისტრირებულია საქართველოს იუსტიციის სამინისტროს მმართველობის სფეროში მოქმედი საჯარო სამართლის იურიდიული პირის – სახელმწიფო სერვისების განვითარების სააგენტოს ტერიტორიულ სამსახურში. დაქორწინებისათვის აუცილებელია: საქორწინო ასაკი და დასაქორწინებელ პირთა თანხმობა. ამავე კოდექსის თანახმად, „დაქორწინებისას და საოჯახო ურთიერთობებში არ დაიშვება უფლებათა პირდაპირი ან არაპირდაპირი შეზღუდვა, პირდაპირი ან არაპირდაპირი უპირატესობის მინიჭება წარმოშობის, სოციალური და ქონებრივი მდგომარეობის, რასობრივი და ეროვნული კუთვნილების, სქესის, განათლების, ენის, რელიგიისადმი დამოკიდებულების, საქმიანობის სახეობისა და ხასიათის, საცხოვრებელი ადგილისა და სხვა გარემოებათა მიხედვით“.
ბავშვის უფლებათა კონვენციის მოთხოვნათა რეალიზებისათვის, შესაბამისი  საკანონმდებლო–ნორმატიული ბაზის უზრუნველყოფის მიზნით,  მნიშვნელოვანია,  რომ საქართველოს მთავრობის 2008 წლის 10 დეკემბრის N869 და 2012 წლის 24 აპრილის №762 განკარგულებებით დამტკიცდა ”ბავშვთა კეთილდღეობის 2008-2011 წლების სამთავრობო სამოქმედო გეგმა” და ,,ბავშვთა კეთილდღეობისა და დაცვის 2012-2015 სამოქმედო გეგმა“, რომლებშიც სრულად არის ასახული სახელმწიფო პრიორიტეტები ბავშვზე ზრუნვის სისტემის რეფორმირებისა და გაეროს ბავშვის უფლებათა კონვენციით ნაკისრი ვალდებულებების აღსრულების კუთხით. 
სამოქმედო გეგმები აქცენტს აკეთებს ყველა კატეგორიის ბავშვის სამოქალაქო, სოციალური თუ სხვა სახის უფლების დაცვაზე.  იხილეთ დანართი N 4 - ,,ბავშვთა კეთილდღეობისა და დაცვის 2012-2015 სამოქმედო გეგმა“.
ბავშვზე ზრუნვის სტანდარტები დამტკიცებულია საქართველოს მთავრობის N66 დადგენილებით (15.01.2014წ.). ,,ბავშვზე ზრუნვის სტანდარტების“ შესრულება სავალდებულო გახდა სააღმზრდელო საქმიანობის განმახორციელებელი ყველა დაწესებულებისათვის, მიუხედავად მისი ორგანიზაციულ-სამართლებრივი და საკუთრების ფორმისა, ასევე სახელმწიფო პროგრამის ფარგლებში რეგისტრირებული არაშეზღუდული შესაძლებლობის მქონე ბავშვთა დღის ცენტრებისთვის.  https://matsne.gov.ge/en/document/view/2198153.
ყოველწლიურად მტკიცდება ბავშვზე ზრუნვის სახელმწიფო პროგრამა, რომელიც ითვალისწინებს სპეციალური საჭიროების მქონე ჯგუფებისთვის სოციალური მომსახურებებით სარგებლობის უფლების რეალიზებას შესაბამისი ქვეპროგრამების მეშვეობით.	
სახელმწიფოს სტრატეგიული მიზანი იყო: დიდ ინსტიტუციებში ბავშვთა რაოდენობის მინიმუმამდე შემცირება -  პირველ რიგში, ბავშვთა მიტოვების პრევენცია, რაც განხორციელდა ოჯახის დამხმარე სერვისების მეშვეობით, როგორიცაა კვების ვაუჩერი,  დღის ცენტრები, დედათა და ბავშვთა თავშესაფრები, ოჯახის კონსულტაციები და სხვ.  მაქსიმალურად ბავშვების საკუთარ ბიოლოგიურ ოჯახში დაბრუნებით(რეინტეგრაცია), ხოლო სადაც არ არ იყო შესაძლებელი  რეინტეგრაცია, მათი გადაყვანა მოხერხდა 24-საათიან, ოჯახის ჩამნაცვლებელ  ალტერნატიულ მომსახურებებში. ამასთან, დღეს არსებული მდგომარეობით, დარჩენილია 2 დიდი ზომის ბავშვთა სახლი, რომლებშიც ირიცხება 75 აღსაზრდელი. ბავშვზე ზრუნვის რეფორმის ფარგლებში, იქმნება ახალი მომსახურებები(მცირე საოჯახო ტიპის სახლები, სპეციალიზებული მინდობით აღზრდა, ჩამნაცვლებელი მინდობით აღზრდა) იმისთვის, რომ დასრულდეს დარჩენილი 2 სახლის დეინსტიტუციონალიზაციის პროცესი. 
აღსანიშნავია, რომ დიდი ბავშვთა სახლების დახურვის შემდეგ, ბავშვების 52% დაუბრუნდა ბიოლოგიურ ოჯახს. 
სსიპ - სოციალური მომსახურების სააგენტო არის მეურვეობისა და მზრუნველობის ცენტრალური ორგანო, რომლის შემადგენლობაში შედის მეურვეობა-მზრუნველობისა და სოციალური პროგრამების დეპარტამენტი. აღნიშნული დეპარტამენტის მიზნებსა და ამოცანებში შედის მეურვეობისა და მზრუნველობის ცენტრალური ორგანოს ფუნქციების განხორციელება არასრულწლოვან ან ქმედუუნარო პირთა კანონიერი ინტერესების დასაცავად.
კანონიერი წარმომადგენლის გარეშე დარჩენილი არასრულწლოვნის მიღება, განსახლება და ზრუნვა რეგულირდება საქართველოს კანონით ,,საერთაშორისო დაცვის შესახებ”. აღნიშნული კანონის 25-ე მუხლი მეორე პუნქტის შესაბამისად: „კანონიერი წარმომადგენლის გარეშე დარჩენილი არასრულწლოვნის განსახლება უნდა განხორციელდეს არასრულწლოვნის საუკეთესო ინტერესის გათვალისწინებით.“ დეტალური ინფორმაცია და სტატისტიკური მონაცემები იხილეთ  დანართი N 5.
ბავშვთა კეთილდღეობის რეფორმის მიმდინარეობის პროცესში, ახალი გამოწვევა იყო - ქუჩაში მცხოვრები და მომუშავე ბავშვების პრობლემები, რისთვისაც ევროკავშირის დაფინანსებით, სოციალური მომსახურების სააგენტომ, გაეროს ბავშვთა ფონდის მხარდაჭერით მოამზადა პროექტი – „მოწყვლადი ბავშვებისათვის, განსაკუთრებით ქუჩაში მომუშავე და მცხოვრები ბავშვებისათვის,  მომსახურებების სისტემის ჩამოყალიბება“, რომელიც 2012 წლის ზაფხულში დაიწყო. პროექტის ფარგლებში, შეიქმნა 3 ტიპის მომსახურება: მობილური ჯგუფები, დღის/კრიზისული ჩარევის ცენტრები, 24 საათიანი ტრანზიტული ცენტრები. 
2014 წლის 14 აპრილს, საქართველოს მთავრობის 291 დადგენილების ფარგლებში, ამოქმედდა “მიუსაფარ ბავშვთა თავშესაფრით უზრუნველყოფის ქვეპროგრამა”, რომელიც სრულად მოიცავს ქუჩაში მცხოვრები და მომუშავე ბავშვების მომსახურებას.2017 წლის ივლისის მონაცემებით ფუნქციონირებს 6 დღის ცენტრი (ქუთაისი, თბილისი, რუსთავი) და 6 სადღეღამისო თავშესაფარი (თბილისი, ქუთაისი რუსთავი), 4 მობილური ჯგუფი (ქუთაისი, თბილისი). ხოლო, 2014-2017 წლების მონაცემებით, ბიოლოგიურ ოჯახში დაბრუნდა  - 18 ბავშვი. მობილური ჯგუფის დახმარებით დოკუმენტაცია მოუწესრიგდა  -110 ბავშვს და მათ 2 ოჯახის წევრს; ფორმალურ განათლებაში ჩაერთო (სკოლაში ჩაირიცხა) -  73 ბენეფიციარი; 7 ბავშვს დაუმზადდა  დროებითი საიდენტიფიკაციო დოკუმენტაცია .
[bookmark: part_32]საქართველოს კანონმდებლობით უზრუნველყოფილია შრომითი უფლებების დაცვა. კერძოდ, საქართველოს კონსტიტუციის მუხლი 30-ის თანახმად,  შრომა თავისუფალია  და შრომითი ურთიერთობის მომწესრიგებელ საერთაშორისო შეთანხმებათა საფუძველზე სახელმწიფო იცავს საქართველოს მოქალაქეთა შრომით უფლებებს საზღვარგარეთ. ამავე მუხლის მე-4 პუნქტის შესაბამისად, შრომითი უფლებების დაცვა, შრომის სამართლიანი ანაზღაურება და უსაფრთხო, ჯანსაღი პირობები, არასრულწლოვნისა და ქალის შრომის პირობები განისაზღვრება საქართველოს ორგანული კანონით „საქართველოს შრომის კოდექსი“.  აქვე, საქართველოს ორგანული კანონის „საქართველოს შრომის კოდექსი“ მუხლი 14 განსაზღვრავს სამუშაოზე მისაღებ მინიმალურ ასაკს, რომლის თანახმად ფიზიკური პირის ქმედუნარიანობა წარმოიშობა 16 წლის ასაკიდან. 16 წლამდე ასაკის არასრულწლოვნის შრომითი ქმედუნარიანობა წარმოიშობა მისი კანონიერი წარმომადგენლის ან მზრუნველობის/მეურვეობის ორგანოს თანხმობით, თუ შრომითი ურთიერთობა არ ეწინააღმდეგება არასრულწლოვნის ინტერესებს, ზიანს არ აყენებს მის ზნეობრივ, ფიზიკურ და გონებრივ განვითარებას და არ უზღუდავს მას სავალდებულო დაწყებითი და საბაზო განათლების მიღების უფლებასა და შესაძლებლობას. 
საქართველოს სისხლის სამართლის კოდექსის თანახმად დასჯადია ადამიანის, მათ შორის არასრულწლოვნის ექსპლუატაცია (მუხლი 1432). ამასთან, სისხლის სამართლის კოდექსის მუხლი 171 განსაზღვრავს, რომ არასრულწლოვნის დაყოლიება მათხოვრობაზე ან სხვა ანტისაზოგადოებრივ ქმედებაზე, – ისჯება საზოგადოებისათვის სასარგებლო შრომით ვადით ას სამოცდაათიდან ორას ორმოც საათამდე ან გამასწორებელი სამუშაოთი ვადით ორ წლამდე ანდა თავისუფლების აღკვეთით ვადით ორ წლამდე. 
„იძულებითი შრომისა და შრომითი ესპლუატაციის პრევენციისა და მათზე რეაგირების მიზნით სახელწიფო ზედამხედველობის განხორციელების წესის დამტკიცების შესახებ“ საქართველოს მთავრობის 2016 წლის 7 მარტის №112  დადგენილების  შესაბამისად შრომის პირობების ინსპექტირების დეპარტამენტი ახორციელებს გეგმიურ და არაგეგმიურ ზედამზედველობას და  იძულებითი შრომისა და შრომითი ექსპლუატაციის პრევენციის და მათზე რეაგირების მიზნით ამოწმებს შრომის პირობებს და ადამიანით ვაჭრობის (ტრეფიკინგის) ნიშნების გამოვლენის შემთხვევაში საგამოძიებო ორგანოებს მიმართავს.  
2016 წლის 27 მაისს საქართველოს პარლამენტის დადგენილებით დამტკიცდა „საქართველოში მოსახლეობის დაბერების საკითხებზე სახელმწიფო პოლიტიკის კონცეფცია“, რომელიც  მოიცავს ხანდაზმულთა ეკონომიკურ, სოციალურ, ჯანმრთელობის დაცვისა და კულტურულ უფლებათა რეალიზაციის უზრუნველყოფას. ამასთან, უნდა აღინიშნოს, რომ შემუშავებულია 2017-2018 წლების ეროვნული სამოქმედო გეგმა მოსახლეობის დაბერების საკითხის მეინსტრიმინგის გზამკვლევის რეკომენდაციების განსახორციელებლად, რომელიც ამჟამად გადის დამტკიცების პროცედურებს.
საქართველოს მთავრობის 2016 წლის 21 ივლისის №338 დადგენილებით დამტკიცდა საქართველოს ადამიანის უფლებების დაცვის სამთავრობო სამოქმედო გეგმა (2016-2017 წლებისთვის, ხოლო  საკითხის პრიორიტეტულობისა და აქტუალობის გათვალისწინებით ცალკე მოხდა ქალთა მიმართ ძალადობის და ოჯახში ძალადობის წინააღმდეგ ბრძოლისა და მსხვერპლთა (დაზარალებულთა) დასაცავად გასატარებელ ღონისძიებათა 2016-2017 წლების სამოქმედო გეგმის დამტკიცება. .http://www2.unwomen.org/-/media/field%20office%20georgia/attachments/publications/2016/national%20action%20plan.pdf?la=en&vs=659 
გარდა ზემოაღნიშნულისა, სახელმწიფო ახორციელებს შესაბამის ღონისძიებებს ბავშვთა მიმართ ძალადობის აღმოფხვრის კუთხით. აღნიშნულის შესახებ დეტალური ინფორმაცია იხ. დანართი 5-ში.	Comment by Nino Japaridze: საგარეოს დანართია
საქართველოში არსებობს შესაბამისი კანონმდებლობა, რომლითაც დასჯადია ადამიანებით ვაჭრობა. კერძოდ, „ადამიანით ვაჭრობის (ტრეფიკინგის) წინააღმდეგ ბრძოლის შესახებ“ საქართველოს კანონი მიღებულ იქნა 2006 წლის 16 მაისს. ამასთან, „ადამიანით ვაჭრობის (ტრეფიკინგის) მსხვერპლთა იდენტიფიცირების ერთიანი სტანდარტები და წესი“ დამტკიცებულია  საქართველოს მთავრობის 2014 წლის 11 აპრილის N 284 დადგენილებით. ხოლო, ადამიანით ვაჭრობის (ტრეფიკინგის) წინააღმდეგ ბრძოლის 2017-2018 წლების სამოქმედო გეგმა დამტკიცებულია ადამიანით ვაჭრობის (ტრეფიკინგის) წინააღმდეგ მიმართული ღონისძიებების განმახორციელებელი საუწყებათაშორისო საკოორდინაციო საბჭოს მიერ 2016 წლის 15 დეკემბერს.
ოკუპირებული ტერიტორიების სამინისტრო, ბენეფიციარებისთვის განკუთვნილი პროგრამების განხორციელების დროს, მხედველობაში იღებს ოჯახის ყველა წევრის მდგომარეობას. მაგალითად, საცხოვრებელი ბინების განაწილებისას მნიშვნელობა ენიჭება ოჯახის არადევნილი წევრების რაოდენობას.

2013 წლის  თებერვლიდან სახელმწიფოში მოქმედებს საყოველთაო ჯანდაცვის პროგრამა, რომელმაც სათავე დაუდო საქართველოს ყველა მოქალაქისთვის სახელმწიფოს მიერ დაფინანსებული სამედიცინო მომსახურებით უნივერსალურ მოცვას. საყოველთაო ჯანდაცვის პროგრამა ფარავს გეგმიურ ამბულატორიულ, გადაუდებელ ამბულატორიულ-სტაციონარულ და გეგმიურ ქირურგიულ მომსახურებას, ასევე ონკოლოგიური დაავადებების მკურნალობასა და მშობიარობას. 
საყოველთაო ჯანდაცვის პროგრამის გარდა, მოსახლეობის წინაშე სახელმწიფოს მიერ ნაკისრი ვალდებულებები ხორციელდება საზოგადოებრივი ჯანმრთელობის დაცვის და პრიორიტეტულ სფეროებში მოსახლეობისათვის სამედიცინო მომსახურების მიწოდების 23 სახელმწიფო პროგრამით (ჩამონათვალი იხილეთ დანართში A).

სახელმწიფო პროგრამების მოსარგებლეებს წარმოადგენენ საქართველოს მოქალაქეობის დამადასტურებელი დოკუმენტის (მათ შორის, 18 წლამდე ასაკის ბავშვების შემთხვევაში - პირადი ნომერი ან დაბადების მოწმობა), პირადობის ნეიტრალური მოწმობის, ნეიტრალური სამგზავრო დოკუმენტის მქონე პირები, საქართველოში სტატუსის მქონე მოქალაქეობის არმქონე პირები, საქართველოში თავშესაფრის მაძიებელი პირები, ლტოლვილის ან ჰუმანიტარული სტატუსის მქონე პირები.
შეზღუდული შესაძლებლობის მქონე 18 წლამდე ასაკის ბავშვები და მკვეთრად გამოხატული შშმ პირები სარგებლობენ „საყოველთაო ჯანმრთელობის დაცვის სახელმწიფო პროგრამის“ განსხვავებული პაკეტით, რაც მოიცავს, როგორც ამბულატორიული, ასევე, სტაციონარული სამედიცინო მომსახურების ხარჯების ანაზღაურებას შესაბამისი ლიმიტებისა და თანაგადახდების გათვალისწინებით.

სამედიცინო დაწესებულებებში არსებული გარემოს შშმ პირებისთვის მისაწვდომობა და შენობის შშმ პირთა მიმართ ადაპტაციისათვის საჭირო სტანდარტები დადგენილია საქართველოს მთავრობის შესაბამისი მარეგულირებელი დოკუმენტებით.
 
მიმდინარე წლის 1 ივლისიდან ქრონიკული დაავადებების მქონე პირთათვის, ამოქმედდა ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამა. პროგრამის ფარგლებში გათვალისწინებულია გულ-სისხლძარღვთა ქრონიკული დაავადებების,  ფილტვის ქრონიკული დაავადებების, დიაბეტის (ტიპი 2) და ფარისებრი ჯირკვლის დაავადებათა რიგი სამკურნალო მედიკამენტებით პაციენტთა უზრუნველყოფა. 

ქვეყანაში მოქმედებს „დიპლომისშემდგომი სამედიცინო განათლების პროგრამა“, რომელიც ითვალისწინებს საექიმო სპეციალობის მაძიებელთა დიპლომისშემდგომი/სარეზიდენტო მზადების დაფინანსებას მაღალმთიანი და საზღვრისპირა მუნიციპალიტეტებისათვის დეფიციტურ და პრიორიტეტულ საექიმო სპეციალობებში.

საქართველოს მთავრობის მიერ დედათა და ბავშვთა ჯანმრთელობასთან დაკავშირებით განხორციელებული ქმედითი ინიციატივებისა და გაწეული მნიშვნელოვანი ძალისხმევის შედეგად, საქართველომ შეასრულა ათასწლეულის განვითარების მე-4 მიზანი და ხუთ წლამდე ასაკის ბავშვთა სიკვდილიანობა შეამცირა 48-დან (1990 წელს) - 12-მდე (2015 წელს) 1000 ცოცხალშობილზე, ნაცვლად სამიზნე-16-ისა. 

დედათა და ახალშობილთა ჯანმრთელობის დაცვის სისტემის გაძლიერების მიმართულებით ქვეყანაში მნიშვნელოვან წინ გადადგმულ ნაბიჯს წარმოადგენს პერინატალური მოვლის რეგიონალიზაციის პროცესის დაწყება 2015 წლის მაისიდან. რომელიც ითვალისწინებს პერინატალური სერვისის მიმწოდებელი დაწესებულებების დონეების და მათი  როლისა და პასუხისმგებლობის განსაზღვრას, რათა საჭიროების შემთხვევაში, უზრუნველყოფილი იყოს სწორი პაციენტის სწორ სამედიცინო დაწესებულებაში სწორ დროს მიმართვა და საჭიროების შემთხვევაში, ეფექტური  რეფერირება. რეგიონალიზაცია მიმდინარე წელს დასრულდება ქვეყნის მასშტაბით. პროექტის ხელშესახები შედეგებია - 2016 წელს დაფიქსირდა დედათა სიკვდილობის ყველაზე დაბალი მაჩვენებელი ბოლო წლების განმავლობაში - 22,9/100 000 ცოცხალშობილზე (დანართი B).
დამტკიცდა დედათა და ახალშობილთა ჯანმრთელობის ხელშეწყობის 2017-2030 წლების ეროვნული სტრატეგია, რომელიც მომავალი 14 წლის განმავლობაში განსაზღვრავს ქვეყნის პოლიტიკას როგორც დედათა და ახალშობილთა ჯანმრთელობის, ასევე, ოჯახის დაგეგმვის, სქესობრივი და რეპროდუქციული ჯანმრთელობის მიმართულებით. 

სამინისტრომ ამერიკის საერთაშორისო განვითარების სააგენტოს ფინანსური მხარდაჭერით, 2010 -2015  წლებში, ოჯახის დაგეგმვის და რეპროდუქციული ჯანმრთელობის სერვისებზე ხელმისაწვდომობის გაზრდის მიზნით, გადაამზადა 1000-ზე მეტი პირველადი ჯანდაცვის რგოლის და სოფლის ამბულატორიის ექიმი. USAID ფინანსური მხარდაჭერით ასევე სოფლის ამბულატორიები და პირველადი ჯანდაცვის დაწესებულებები უზრუნველყოფილ იქნა სხვადასხვა სახის კონტრაცეპტული საშუალებებით, რომლის მოქმედების ვადა არის 2019 წლამდე. 
 
წელს შეიქმნა ქირურგიული და მედიკამენტური აბორტის განახლებული პროტოკოლი; ბრძანებით განისაზღვრა ექიმის მიერ ოჯახის დაგეგმვის მეთოდებზე კონსულტირების აუცილებლობა, როგორც აბორტის წინ, ისე აბორტის შემდეგ; დამტკიცდა 12 კვირაზე მეტი ხანგრძლივობის ორსულობის შეწყვეტის სამედიცინო ჩვენებათა ახალი ჩამონათვალი; არასამედიცინო ჩვენებებში ქალის ასაკი 45-ის ნაცვლად გაიზარდა 49 წლამდე, რაც შეესაბამება ჯანმრთელობის მსოფლიო ორგანიზაციის ახალ რეკომენდაციას, ქალის რეპროდუქციული ასაკის 49 წლამდე გაზრდის შესახებ.

მოსახლეობის ინფორმირებულობის მიზნით, იბეჭდება ბუკლეტები და ბროშურები, რომლებშიც სხვადასხვა ენაზე მითითებულია ინფორმაცია ჯანმრთელობის სახელმწიფო პროგრამების ფარგლებში მიწოდებული სერვისების შესახებ, მათ შორის რეპროდუქციული ჯანმრთელობის სერვისების შესახებ.

ქვეყნის დონეზე არაგადამდებ დაავადებათა პრევენციისა და კონტროლის გაძლიერებისა და გლობალური სამოქმედო გეგმებისა და მდგრადი განვითარების მიზნების მიღწევის მიზნით დამტკიცებულია არაგადამდებ დაავადებათა პრევენციისა და კონტროლის ეროვნული სტრატეგია და 2017-2020 წლების სამოქმედო გეგმა, რომლის ერთერთი მნიშვნელოვან მიმართულებას დაავადებათა და რისკ-ფაქტორთა პრევენცია წარმოადგენს. საქართველოს მთავრობის დადგენილებით დამტკიცებული ფსიქიკური ჯანმრთელობის განვითარების სტრატეგიული დოკუმენტი და 2015-2020 წლის სამოქმედო გეგმა ითვალისწინებს ფსიქიკური ჯანმრთელობის სერვისების ხარისხის გაუმჯობესებას.

2013 წელს საქარველოს პარლამენტის დადგენილებით დამტკიცდა „ნარკომანიის წინააღმდეგ ბრძოლის სახელმწიფო სტრატეგია“, ხოლო საკოორდინაციო საბჭომ დაამტკიცა 2014-2015 წწ. სამოქმედო გეგმა, შემდეგ კი 2016-2018 წწ. სამოქმედო გეგმა, რომელიც მოიცავს მიწოდებისა და მოთხოვნის (პრევენცია, მკურნალობა და რეაბილიტაცია) შემცირების, ზიანის შემცირების, ნარკოპოლიტიკის მოდიფიცირებისთვის საკანონმდებლო ცვლილებების მომზადების ღონისძიებებს.
ამერიკის დაავადებათა კონტროლის ცენტრის და ჯანმრთელობის მსოფლიო ორგანიზაციის მხარდაჭერით და კომპანია „გილეადის“ კეთილი ნებით, საქართველოს მთავრობამ 2015 წელს დაიწყო მსოფლიოში უპრეცედენტო C ჰეპატიტის ელიმინაციის პროგრამა. 2015 წლის აპრილიდან C ჰეპატიტის მქონე პაციენტები უზრუნველყოფილნი არიან მკურნალობის წინა სადიაგნოსტიკო და მკურნალობის მონიტორინგისათვის საჭირო კვლევებით და C ჰეპატიტის სამკურნალო  უახლესი მედიკამენტებით.

2016 წლის ივლისში დამტკიცდა აივ/შიდსის პრევენციისა და კონტროლის 2016-2018 წლების ეროვნული სტრატეგია, რომლის მიზანია საქართველოში აივ ეპიდემიის შემცირება  მაღალი რისკის ჯგუფებზე ფოკუსირებული გაძლიერებული ინტერვენციებით და აივინფიცირებულთა მკურნალობის გამოსავლის მნიშვნელოვანი გაუმჯობესებით. საქართველო წარმოადგენს ევროპის რეგიონში ერთადერთ ქვეყანას, სადაც მიღწეულია უნივერსალური ხელმისაწვდომობა ანტირეტროვირუსულ თერაპიაზე.

